Trama del concerto…

Un cantastorie racconta in siciliano come avvenne la nascita di Gesù...e non solo… perchè in molte parti sono presenti delle riflessioni che ci aiutano a capire meglio il mistero della Sua nascita...di come Dio, per aiutare tutta l'umanità, si fa piccolo e si dona a noi sottoforma di un Bambino...

Il decreto di Augusto spinge Giuseppe e Maria a lasciare la loro casa per andare a Betlemme per il censimento...Lei è incinta e si avvicinano i giorni per il parto...Arrivati lì cercano un posto dove trascorrere la notte, in qualche casa o albergo, ma nessuno è disposto ad ospitarli perchè sono tutti pieni di forestieri…trovano posto in una fredda mangiatoia...lì Maria da alla luce il Figlio di Dio...acclamato dagli Angeli e venerato dai pastori...e sono proprio loro che svegliati dai canti degli Angeli corrono subito alla grotta e riconoscono in quel Bambino il Salvatore del mondo...tutti si danno da fare per aiutare quella povera Madre e suo Figlio...ognuno offre loro quello che ha: panni, latte, legna, farina, ecc....

Sono poveri ma ricchi di tanto amore...e sono pronti a donarlo agli altri...


Anche 3 Re sono arrivati dall'Oriente per rendergli omaggio...ognuno con un dono: oro, incenso e mirra...
 
Il racconto è intervallato dal coro che canta brani sempre in siciliano...come se il cantastorie si fermasse e lasciasse il posto ad una voce esterna che riprende con il canto quello che è stato appena narrato...
CONCERTO DI NATALE 2009
A CALATA DE PASTURI

CANTO: ADESTE FIDELES
Signuri mei…stasira vogghiu cuntarivi na storia…a storia ddi nicu paiseddu chiamatu Bittilemmi…

‘Npaiseddu nicu fra tutti i città di Giura…ma distinatu a divintari ranni…comu fu scrittu ddo prufeta:

“ E tu Bittilemmi, terra di Giura,

nun si pi ddaveru lu capulocu chiù nicu di Giura:
tant’è veru ca di tia nascirà ncapu

ca pascirà lu me populu, Sraeli ”

Na ddi ionna ci fu ‘’na dillibbrazzioni di Cesari Aucustu ca urdinò ‘ncenzimentu na tutta a terra.
Tutti avunu a ghiri a farisi rigistrari nda so città…

Pattiu macari ‘mpoviru falignami di nomi Giuseppi ca so sposa Maria…

Idda era ‘ncinta e av’a parturiri…

CANTO: SAN GIUSEPPI CU MARIA
Arrivaru a Betlemmi ma nun c’era postu pi iddi…
Tutti i casi, l’abbegghi erunu chini di furasteri ca aspittavunu a stidda c’ava cumpariri…

Aspittavunu na stidda…Ma c’ava fari dda stidda a dda notti?

Dda stidda puttava missaggiu…u Figghiu di Diu stava pi nasciri…

Tutti aspittavunu stu granni eventu…Ma nuddu però ci desi riparu…

Mentri Iddu s’avvicinava, tutti s’alluntanavunu.

Comu dissi u prufeta Girimia:

“Oraculu do Signuri.Iu sugnu Chiddu ca manteni i prumissi”

Ma quali prumissi?

I prumissi do beni pi l’umanità…Diu non sulu è fideli o beni di l’omu…Ma veni…

Nuautri però non viremu i segni da so vinuta picchì semu orbi…
‘Nfatti truvaru postu ‘nda na fridda mangiatura…

CANTO: STORIA DELLA NASCITA

Maria parturiu ‘mpicciriddu ca chiamau Gesù, comu c’ava dittu l’Angilu Gabrieli quannu c’av’appassu:
“ Nun timiri, Maria, picchì truvasti razia ‘nDiu.

Eccu cuncipirai’nfigghiu, lu darai a la luci

E u chiamirai Gisù ”

‘Ncelu ci fu na gran festa d’Angili ca glorificavunu Diu e ‘nvitavunu tutti i pasturi a ghiri a vidiri so Figghiu …

Iddu, u patruni di tuttu l’universu, ava nasciutu ‘nda na povira stadda… nudu, senza nenti… sulu ‘nvoi e sciccareddu c’erunu pi quariallu…

Diu mannau so Figghiu ppi mustrari a vira Luci a tutta l’umanità…

Na Luci nova ca addumari i cori di tutti l’omini…
U Savvaturi ddo munnu si fici picciriddu e sappa ‘ncalari a l’imperaturi rumanu; so matri Maria, na povira fimmina sula e luntana da so casa; so patri Giuseppi, ‘npoviru falignami ca travagghiava tuttu u ionnu ppi campari; i pasturi, visti comu malagenti…

Ma foru propriu iddi a sentiri ppi primi u cantu di l’Angili…

Comu a Maria, macari e pasturi veni nunziata na ranni gioia: Diu veni a stari cu nuautri, rumpennu accussì u muru ca pareva spattiri Diu da l’umanità…

A rannizza di l’amuri sta ‘ndo fattu di farisi nicu…’Nda nichizza di ‘mpicciriddu sta a rannizza di cui si fa amicu cu tutti, pattennu di l’ultimu, di l’esclusu.
I pasturi foru i primi messaggeri do Signuri.

A nascita di Gisù voli essiri modu pp’arrusvigghiari a spiranza e arriuddari ca l’amuri di Diu è sempri cu nuautri…
CANTO: ANNITTAMUCI LA STADDUZZA

Fora c’era na festa…tutti l’Angili cantavanu:

“ Gloria, gloria a Diu na l’altu de celi

e paci ‘nterra a l’omini ca Iddu ama…”
…cu trummi ranni ranni…
A stidda s’ava pusatu supra a rutta e ca so luci facea lustru nda tuttu u paisaggiu…pareva ionnu…


CANTO: A BETLEMME DI GIUDEA

Era na notti fridda e i pasturi erunu nde campagni ppi fari a vaddia e so manniri.
Finu a quannu n’Angilu do Signuri si cc’apprisintau ravanzi e a gloria du Signuri li cummigghiau di luci…
Iddi si spagnaru ma l’Angilu cci dissi:

“Nun vi scantati: Oggi nda la città di Davidi

Nasciu u Sarvaturi, ca è u Cristu Signuri…”

CANTO: ‘MPERU ‘MPERU
Tutti ieru na dda rutta a vidiri u Bammineddu c’ava nasciutu…ognunu ci vosi puttari occhè cosa di chiddu c’avea…

Ligna pi quariallu; latti pi fallu mangiari; robbi pi vistillu…: u picuraru, u pannitteri, l’urtulanu, u cacciaturi…
Erunu tutti puvireddi ma avevunu ‘ncori troppu ranni picchì vulevunu dari aiutu a da povira matri c’ava patturutu addura addura ‘nda na fridda stadda senza nenti…senza aviri mancu ‘npannu unni ammugghiari a so figghiu…ma china d’amuri ppi iddu e ppi nuautri…
Ma nuautri semu degni do so amuri?


CANTO: A CALATA DE PASTURI

A stidda ava guidatu macari tri rignanti vinuti di l’Orienti…

S’avanu misu ‘nviaggiu pi ludari u Figghiu di Diu…

Trasennu ‘ntra la casa vistunu lu Bamminu cu so matri Maria, e ‘nginucchiannusi l’adurarunu…
Dopu raperu i tisori e ci uffrenu pi riali oru, ‘ncenzu e mirra…
L’oru pi rispettu a so rigalità, u ‘ncenzu p’aduraziuni a so divinità, e a mirra picchì macari Gisù era n’omu e comu omu era muttali…

CANTO: SI PARTERU

Dopu 2000 anni di storia da stidda cuntinua ancora a chiamari tutta l’umanità… Tutti semu ‘nvitati a ghiri na da rutta a cuntimplari du Picciriddu ca nasciu pi salvari u munnu de so piccati e caricarisilli supra i so spaddi…

Diu cuntinua ancora a nasciri , no ogni annu, ma ogni ionnu ‘nde cori di tutti l’omini…

Ogni ionnu è Natali…

U spiritu d’Amuri, di Paci e di Fratillanza ca si sinteva a Betlemmi na da notti a viviri ‘ntr’e cori di tutti e divintari accussì principiu di vita pi ognunu i nuautri…

Cu chistu u Picculu Coru vi agura di passari ‘nBonu, Serenu e Filici Natali, facennuvi i chiù cari Auguri e vi rici grazii c’ata statu ca pi fistiggiari ‘nsemi u Bamminu Gisù!

Buon Natale!!!!

CANTO: HAPPY CHRISTMAS
